
MRSA – (ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ) 

 

ᐱᙳᐊᖅᑏᑦ ᑲᒪᔨᖏᓐᓄᑦ 

ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ 
ᓯᑖᕝᐃᓗᑰᑲᔅ ᐆᕆᐊᔅ (ᓯᑖᕝ) ᖁᐱᕐᕈᐊᕐᔫᔪᖅ ᑭᒃᑯᓕᒫᑦ ᐅᕕᓂᖓᓃᓲᖑᓪᓗᓂ. ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᑐᑭᖃᖅᑐᖅ 
ᑐᖁᑕᐅᔪᓐᓇᙱᑦᑐᖅ ᒪᒥᓴᐅᑎᒧᑦ ᒪᑎᓯᓕᓐ-ᖑᓂᕋᖅᑕᐅᔪᒧᑦ. 
 
ᐋᓐᓂᐊᕈᑕᐅᖃᑦᑕᖅᑐᑦ 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᐅᕕᓂᕐᒦᒡᒍᓪᓗᑎ ᐊᒻᒪ ᒪᕿᑎᒐᐅᖅᑰᔨᓪᓗᑎ ᐅᕝᕙᓘᓐᓃᑦ ᐊᔪᐊᖑᖅᑰᔨᓲᖑᓪᓗᑎᒃ 
ᐊᐅᐸᖅᑑᓲᖑᓪᓗᑎᒃ, ᐳᕕᑦᑐᑎ, ᐋᓐᓂᓇᖅᑐᑎᑦ, ᐅᕝᕙᓘᓐᓃᑦ ᐃᒻᒪᒃᓯᒪᓲᖑᓪᓗᑎᒃ ᐊᓯᖏᓪᓘᓐᓃᑦ ᒪᕿᓲᓂᒃ. 
 
ᐃᓅᓕᓴᖅᑕᐅᓂᖅ 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᐃᓅᓕᓴᖅᑕᐅᔪᓐᓇᖅᑐᑦ ᐊᓯᐊᓄᑦ ᒪᒥᓴᐅᑎᒧᑦ. ᐱᒻᒪᕆᐅᕗᖅ ᑭᓇᑐᐃᓐᓇᖅ 
ᐱᖃᓇᓱᒋᑉᐸᑦ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᐊᕐᔪᖕᓂᒃ ᐋᓐᓂᐊᕈᑕᐅᖃᑦᑕᖅᑐᓂᒃ ᖃᐅᔨᒋᐊᑦᑕᐅᑎᒋᓗᓂ ᓄᓇᓕᖓᑕ 
ᐋᓐᓂᐊᕕᖓᓄᑦ. 
 
ᖃᓄᖅ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᓯᐊᒻᒪᒃᐸᓪᓕᐊᓲᖑᒻᒪᑕ? 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᓇᓂᔭᐅᒐᔪᒃᑐᑦ ᐋᓐᓂᐊᕕᕈᔪᖕᓂ; ᑭᓯᐊᓂ  ᖁᐱᕐᕈᐊᕐᔪᐃᑦ ᓇᓂᔭᐅᔪᓐᓇᕐᒥᔪᖅ 
ᐃᓕᓐᓂᐊᕐᕕᖕᓂ. ᖁᐱᕐᕈᐊᕐᔪᐃᑦ ᓯᐊᒻᒪᒃᐸᓪᓕᐊᕈᓐᓇᖅᑐᑦ ᐊᑦᑐᐊᓪᓚᑦᑖᓂᒃᑯᑦ (ᑕᓯᐅᖃᑦᑖᓂᒃᑯᑦ/ᑎᒎᑎᓂᒃᑯᑦ) ᐅᕝᕙᓘᓐᓃᑦ 
ᑭᓱᑐᐃᓐᓇᕐᒥ ᐊᑦᑐᖅᓯᓗᓂ ᖁᐱᕐᕈᖃᖅᑐᒥᑦ. ᐃᓕᓐᓂᐊᖅᑏᑦ ᐱᙳᐊᕈᓯᕐᓂ ᐃᓚᐅᖃᑦᑕᖅᑐᑦ ᐅᔾᔨᕈᓱᑦᑎᐊᕆᐊᓖᑦ ᖁᐱᕐᕈᐊᕐᔪᖕᓂᒃ ᐊᒻᒪ 
ᑐᑭᓯᓗᑎᑦ ᖃᓄᐃᓕᐅᕆᐊᖃᕋᔭᕐᒪᖔᑦ ᖁᐱᕐᕈᐊᕐᔪᖃᓇᓱᒋᑉᐸᑕ ᖃᓄᕐᓗ ᓴᐳᔾᔨᔪᓐᓇᕐᒪᖔᑦ ᓯᐊᒻᒪᒃᐸᓪᓕᐊᑎᑦᑎᑦᑕᐃᓕᒪᓂᕐᒥ 
ᖁᐱᕐᕈᐊᕐᔪᖕᓂᒃ. 
 
ᖃᓄᖅ ᐱᑖᖅᑕᐅᓕᒪᓂᐊᕋᑦᑕ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᐅᕕᓂᕐᓗᖕᓇᒥ?  
ᐃᓕᓐᓂᐊᖅᑎᐅᓗᑎᑦ 

• ᐊᒡᒐᑎ ᐅᐊᓴᕐᔫᒥᖃᑦᑕᕐᓗᒋᑦ ᐅᐊᓴᐅᑎᒧᑦ ᐊᒻᒪ ᐆᓇᔪᒃᑐᒧᑦ ᐃᒪᕐᒧᑦ 
• ᐱᖁᑎᑎᑦ ᐃᓛᒃᑰᖓᕆᐊᓖᑦ ᐊᓯᓐᓄᑦ ᐊᑐᖅᑕᐅᑎᖃᑦᑕᖏᓪᓗᒋᑦ 
• ᐅᖃᖃᑎᒋᓗᒋᑦ ᐃᖅᑲᓇᐃᔭᖅᑎᐅᔪᑦ ᓄᓇᓕᒻᒥ ᐋᓐᓂᐊᕕᖕᒥᑦ 
• ᐊᒻᒪᑎᓐᓂᖃᕈᕕᑦ - ᓴᖅᑭᔮᖅᑎᖏᓪᓗᒍ ᐊᒻᒪᑎᓐᓂᐅᔪᖅ 

 
ᐃᓕᓐᓂᐊᕐᕕᖕᒥᑦ 

• ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑦᑎᐊᕐᓗᒋᑦ ᓴᓗᒪᑦᑎᐊᕆᐊᖃᕐᓂᕐᒥᑦ ᐊᒻᒪ ᐱᑖᖅᑕᐃᓕᒪᓂᕐᒥᑦ 
• ᐊᑐᐃᓐᓇᖃᑦᑎᐊᕐᓗᓯ ᐊᒡᒐᓄᑦ ᐅᐊᓴᕈᑎᐅᔪᓂᒃ (ᐅᐊᓴᐅᑎ ᐃᒥᖅ, ᐊᒻᒪ ᐊᑕᐅᓯᐊᕐᓗᓂ ᐊᓪᓚᕈᑎᒃᓴᖅ ᐊᒡᒐᓂ 

ᐊᓪᓚᖅᑎᓂᕐᒧᑦ). 
• ᐊᒡᒐᖕᒧᑦ ᐆᒪᔪᐃᔭᐅᑎᑕᖃᑦᑎᐊᕐᓗᓂ ᐃᓄᒋᐊᕐᕕᐅᒐᔪᒃᑐᓂᒃ 
• ᖃᐅᔨᓴᑦᑎᐊᖃᑦᑕᕐᓗᒋ ᐅᕕᓂᓐᓂᐊᕐᕕᐅᕙᒃᑐᑦ ᓴᓗᒪᑎᑕᐅᑦᑎᐊᖃᑦᑕᕋᓗᐊᕐᒪᖔᑦ. 
• ᖃᐅᔨᓴᑦᑎᐊᖃᑦᑕᕐᓗᒋ ᐱᙳᐊᖅᑎᓄᑦ ᐱᖁᑎᒋᔭᐅᔪᑦ ᐅᕕᓂᕐᒧᑦ ᐊᑦᑐᖅᑕᐅᓲᑦ ᐅᕝᕙᓘᓐᓃᑦ ᓇᓪᓕᑭᑕᖅᑕᐅᓲᑦ 

ᓴᓗᒻᒪᖅᓴᖅᑕᐅᕙᓪᓗᑎᑦ ᖃᑯᖅᓯᓴᐅᑎᒧᑦ-ᐃᒥᕐᒧᓪᓗ ᑐᖁᓴᐅᑎᒧᑦ. 

 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᖃᕈᒪ, ᖃᓄᐃᓕᐅᕈᓐᓇᖅᐳᖓ ᐊᓯᓐᓄᑦ ᐱᔭᐅᔾᔮᙱᒻᒪᑦ? 

• ᐊᓯᓐᓂᑦ ᐊᑦᑐᖅᓯᑦᑕᐃᓕᒪᓗᑎᑦ 
• ᐊᒻᒪᑎᓐᓃᑦ ᐅᓕᓯᒪᓗᒍ 
• ᐊᒡᒐᑎ ᐅᐊᓴᐃᓐᓇᐅᔭᕐᓗᒋ, ᐱᓗᐊᖅᑐᒥᑦ ᒪᑦᑐᓯᑎᑦ ᐊᓯᔾᔨᕈᕕᒋᑦ ᐅᕝᕙᓘᓐᓃᑦ ᐊᒻᒪᑎᓐᓂᐅᔪᖅ ᐊᑦᑐᓐᓂᕈᕕᐅ. 
• ᑭᓱᑐᐃᓐᓇᕐᒥ ᓇᓪᓕᑭᑕᖃᑎᖃᙱᓪᓗᑎᑦ  

ᐃᓱᒫᓘᑎᖃᕈᕕᑦ ᐊᐱᖅᑯᑎᒃᓴᖃᕈᕕᓪᓘᓐᓃᑦ ᓄᓇᓕᓐᓂ ᐋᓐᓂᐊᕐᕖᑦ ᐅᕝᕙᓘᓐᓃᑦ ᐅᖁᒪᐃᓐᓂᕐᓂᐊᕐᕕᖕᒧᑦ ᖃᐅᔨᒋᐊᕐᓗᑎᑦ. 


